
1 Alsoe die Burchmeesters, Scepenen ende Regeerders der Stede vander Goude onlancks sijne            
2 Excellentie verthoont hebben goedt ende raedtsaem bevonden te hebben tot meerder 
bewaernisse  
3 der stede voirsz eenich nieu bollwerck ofte fortresse ontrent het Casteel aeldaer sijnde te stichten 
4 ende op te doen bouwen volgende seecker patroon, te dien fijne sijne Excellentie overgegeven        
5 t’welck sij nochtans sonder sijnder Excellentie permissie ende auctorisatie nyet en hebben derven   
6 beginnen, hebbende om de selve zeer ernstelijcken gesuppliceert. Soo eest dat sijne Excellentie soo 
7 duert rapport vant voirsz werck als gesien hebbende ’t patroon van dien heeft den voirsz                   
8 Burchmeesteren Schepenen ende Regeerders der Stede vander Goude gepermitteert ende               
9 geauctoriseert, permitteert ende auctoriseert te mogen bouwen bij ’t Casteel voirsz volgende ’t     
10 patroon te dien fijne overgegeven seecker bolwerck ende fortresse tot defensie ende betere        
11 bewaernisse der stede voirsz ende daer toe sooveel werckluijden nemen alst hun goetduncken 
sal.  
12 Behoudens nochtans dat sij sullen gehouden sijn eenen gracht breet, sijnde vijff ende twintich     
13 voeten daer aen mitsg(aders) een goede valbrugge te maecken om van ’t voirsz werck te mogen 
14 konnen ’t allen tijden ende wijlen alst noodich wesen sal, op de rampars vant Casteel voirsz. 
15 Ordonnerende ende bevelende allen den genen die dese eenichsins aengaen sullen mogen dat sij 
16 den bovengenoemden Burchmeesters, Schepenen ende Regeerders vander Goude in ’t selve ende 
17 alles wat daer toe dient geene beletten, molestatien oft hinderen aen te doen, maer alle hulpe 
ende  
18 bijstandt noodich sijnde. 
19 Want sijne Excellentie meijninge sulckx is. Gegeven tot Dordrecht onder den name ende ’t segel 
20 van sijne Excellentie upten achtsten Julij Anno vijftien hondert ’t seventich vijff (1575) 
21 Guilleaume de Nassau 

